[image: image2.jpg]»+ beibl.net



    [image: image1.jpg]»+ beibl.net




Ystyriaethau allweddol

·  Mae’r Beibl yn sôn am arian dros 800 o weithiau, ac mae canllawiau pendant yno ar sut i ymdrin ag arian. 

· Yn ôl y Beibl nid yw arian yn ddrwg na da – agwedd pobl tuag ato a chamddefnydd ohono yw’r broblem. 

Agwedd tuag at arian

· ‘Mae ariangarwch wrth wraidd pob math o ddrygioni.  Ac mae rhai pobl, yn eu hawydd i wneud arian, wedi crwydro oddi wrth y ffydd, ac achosi pob math o loes a galar iddyn nhw eu hunain.’ (1 Tim.6:10).
Dyma’r adnod fwyaf cyfarwydd ynglŷn ag arian yn y Beibl. Yn aml mae’r adnod yn cael ei chamddeall – ariangarwch yw’r broblem nid arian
· Ni ddylai’r Cristion garu arian na chwaith ei ystyried yn rhywbeth drwg. Mae’r Beibl yn dysgu bod Cristion i ofalu am bopeth mae Duw wedi ei roi iddo gan gynnwys arian. Dylai ddefnyddio arian yn ddoeth (1Tim.6:17).  Ni ddylai garu arian a gosod arian yn uwch na phopeth arall yn ei fywyd (Math.6:19).  Dylai osgoi ariangarwch oherwydd ei fod yn beryglus.  Rhywbeth dros dro yn unig yw arian.
· Dylai’r Cristion sicrhau fod blaenoriaeth yn ei fywyd i faterion ysbrydol: ‘Does neb yn gallu gweithio i ddau feistr gwahanol ar yr un pryd.  Mae un yn siŵr o gael y flaenoriaeth ar draul y llall.  Allwch chi ddim bod yn was i Dduw ac i arian ar yr un pryd (Math.6:24). 
· Dylai’r Cristion ddefnyddio ei arian i helpu eraill, fel arwydd o gariad Cristnogol (1 Ioan 3:17).
Sut dylai Cristion ddefnyddio ei arian?

Mae’r TN yn sôn am dair prif ffordd i ddefnyddio arian.  
· Dylai Cristion roi arian at waith ei eglwys leol ac i helpu Cristnogion eraill; i gynnal gwaith cenhadol a helpu rhai llai ffodus nag ef ei hun.(1 Cor.16:1-3). 
· Dylai ddefnyddio’i arian i helpu eraill - nid yn gyndyn ond yn ewyllysgar (Luc 3:11; Act. 9:36; 10:2;  1 Cor.16:2). 
· Dylai ofalu am ei deulu agosaf hefyd gyda’i arian (1Tim. 5:8). 
Arian a chyfiawnder
· Mae Iesu Grist ei hun yn dysgu y dylai’r Cristion ymarfer doethineb a gonestrwydd wrth drin arian (Luc 16:11).
·  Dylid talu cyflog teg i weithwyr am eu gwaith (1 Tim. 5:18), ond peidio â phoeni yn ormodol am ofalon materol (Heb 13:5).
Dyled

· Oherwydd bod trin arian yn ddoeth yn orchymyn Cristnogol, mae’n dilyn fod dyled i’w hosgoi. Os mewn dyled am unrhyw reswm dylid ei thalu’n ôl cyn gynted â phosibl (2 Bren. 4:7). 
· Dylai Cristion hefyd dalu ei filiau a’i drethi yn onest a llawn (Rhuf.13: 6-7).  Mae’r Arglwydd  Iesu yn annog pawb i dalu’r hyn sy’n ddyledus arnynt, i sicrhau trefn a lles cymdeithasol. 
Rhoi elusennol

· Yn yr HD mae cyfarwyddyd pendant y dylai pob un o bobl Dduw roi degwm (10%) o’r hyn oedd ganddo yn ôl i waith yr Arglwydd.  Yn y TN nid oes canran na rhif pendant yn cael ei roi.  Ond, wrth ddarllen 1 Cor. 16: 1-2, gwelwn yr anogaeth i roi, ‘faint bynnag mae'ch incwm chi'n ei ganiatáu,’ a’i roi yn rheolaidd. Mae’r ffordd yr ydym yn rhoi hefyd yn bwysig yng ngolwg Duw (2 Cor. 9:7 - ‘Dylai pob un ohonoch chi roi o’i wirfodd, dim yn anfodlon neu am fod pwysau arnoch chi. Mae Duw'n mwynhau gweld pobl sydd wrth eu boddau yn rhoi.’).
Testunau Trafod

Y Fframwaith Cristnogol

Beth yw peryglon caru arian?


Sut mae osgoi mynd i ddyled?


Pam bod ein hagwedd tuag at roi yn bwysig?








Noddwyd gan Ebeneser, Caerdydd (Cynllun Agape)

